
OVERVIEW NG POLL

PARA SA MGA PAMILYA

Ayon sa pananaliksik, sa unang mga taon ng buhay, kayang matuto ng mga bata ng pangalawang
wika at nakikinabang sila rito. Ang mga batang may mahusay na kasanayan sa wika ay mas handa na
magtagumpay sa kindergarten at sa mga susunod na taon ng pag-aaral.

Bilang magulang, napakahalaga na masiguro na ang iyong anak ay may access sa de-kalidad at angkop
sa pag-unlad na mga karanasan sa pagkatuto. Mahalaga rin na ang mga nakatatanda na nag-aalaga sa
iyong anak ay sumusuporta sa patuloy na pag-unlad ng kanilang sariling wika habang pinapalaganap
ang pagkatuto ng Ingles gamit ang mga pangunahing estratehiya tulad ng Personalized Oral Language
Learning (POLL).

Ang POLL ay isang hanay ng mga estratehiya na idinisenyo para matugunan ang pangangailangan ng
mga batang nag-aaral ng kanilang sariling wika at Ingles. Ang mga estratehiya ng POLL ay nakabatay
sa pananaliksik na binibigyang-diin ang kahalagahan ng mahusay na kasanayan sa sariling wika at ang
mga benepisyo ng maagang bilingualism. Nagbibigay ang mga estratehiyang ito ng mga pagkakataon
para mapabuti ng mga bata ang kanilang kakayahan sa wikang pasalita, maunawaan ang mga bagong
konsepto, at bumuo ng kasanayang social-emotional.

ANG TATLONG PANGUNAHING ELEMENTO NG MGA ESTRATEHIYA NG POLL AY

® Mga aktibidad sa pakikipag-ugnayan, pakikipagtulungan, at mga oportunidad ng partnership sa
pagitan ng mga tagapag-alaga at pamilya kabilang ang pakikilahok sa isang panayam sa Mga Wika
at Interes ng Pamilya.

® Mga materyales, lugar ng pag-aaral, at mga display na nagpapakita ng mga kultura at wika ng mga
bata at kung saan mararamdaman ng mga bata na sila ay ligtas, komportable, at nasasabik na
matuto

® Mga kasanayan sa pagtuturo na nagtataguyod ng mga kakayahan sa wikang pasalita sa sariling
wika at Ingles, tumutulong sa mga bata na maunawaan ang mga bagong konsepto, at bumuo ng
mga kasanayang social-emotional.




MGA ESTRATEHIYA NG POLL SA AKTWAL

Sa kapaligiran kung saan nag-aaral ang iyong anak, mapapansin mo ang:

® Mga Board ng Komunikasyon ng Magulang na may mahahalagang impormasyon tungkol sa mga
estratehiya ng POLL, at kung paano ito magagamit sa bahay para makatulong sa pagsasanay ng
iyong anak.

® Mga aktibong lugar para sa pag-aaral na may mga materyales sa lahat ng wika ng mga bata na may
kaugnayan sa mga tema, aklat, at materyales na sumasalamin sa mga wika at kultura ng mga bata at
kanilang pamilya.

® Mga bata na gumagamit ng kumpas at galaw para matandaan ang mga bagong salita.

Sa kapaligiran kung saan nag-aaral ang iyong anak, maririnig mo ang...

® Mga bata na gumagamit ng mga bagong salita sa kanilang sariling wika at Ingles habang nag-aaral
ng mga bagong konsepto.

¢ Kumakantang mga bata ng mga pamilyar na kanta at awit na naglalaman ng mahahalagang
bokabularyo.

® Mga tagapag-alaga na nagbabasa sa mga bata, nagtatanong, at nagpapakilala ng mas mayamang
bokabularyo.

® Mga tagapag-alaga na paulit-ulit na gumagamit ng bokabularyo para matulungan ang mga bata
na matuto at makaunawa ng mga bagong salita at konsepto sa iba't ibang gawain at karanasan sa
buong maghapon.

MGA MAPAGKUKUNAN:




